
aspaldixkotik Mintegiko lanetan ihardun duten Ifiigo R. Arzalluz, Lourdes Oiiede-
rra eta Blanka Urgellenean edo, ofizialtasunik gabe bada ere, 1984tik hona argita-
ratzaile gisa aritu naizen honi dagokionez. Batzuei eta besteei ongi etorririk beroena
aldizkariaren garai berri honetara; orobzt, ASJUren kalitatearen bermatzaile sot-

tutako aholku batzordean diren euskalaritzaren hainbat sailetako ikerlariei eta idaz-
karitzako lankide guztiei.

* * &

Hilabeteotan Mintegiaren lana ez da gelditu eta horren fruitu da 1988ko
abenduaren 22an aurkeztu ziren Sobre bistoria de la lengua vasca (=ASJUren
eraskinak 10) 2 liburuetan emandako Kcldo Mitxelenaren 96 lanen bilduma, So-
bre el pasado de la lengua vasca, lehen liburu gisa aterea, barne zelarik. Ez da aldiz-
kariaren eraskinetan aterako den azkena, ugaritu eta zabaldu nahi bait genuke,
horretarako laguntzarik izanik, lehen ere obra hain garrantzitsuak bildu dituen
filologi eta linguistikazko biblioteka hau. Haren barnean 1989an izango da berriz
kalean aspalditik agortua zen Mitxelenaren Textos Arcaicos Vascos ezinutzizkoa
(Ibon Sarasolak ASJU 1983an argitaratutako «Contribucién al estudio y edicién
de textos antiguos vascos»ekin batera) eta baita duela 30 urte Mintegi honek egile
berari atera zion Landuchioren Dictionarium Linguae Cantabricae (1562)ren edi-
zioaren berrargitalpena ere. Honez gainera liburuki berezi moduan aterako dira
lehen ASJUn argitaratutako zenbait lan, beren interesa, luzera, eta liburu gisa
izan lezaketen zabalkundea kontutan harturik; horietarik dukegu, esaterako, ale
honetan argitaratzen hasten garen Manuel Agud eta Antonio Tovarren Dicciona-
rio Etimoldgico Vasco.

Goian aipatu bezala, hurrengo hilabeteetan argitarako da Koldo Mitxelenaren
otoitzapenetan Urkixo Mintegiak antolatutiko Omenaldia; dozenaka dira iritsi di-
ren saio eta ikerketak, eta inprenta lanak aurrera doaz, astiro, baina gelditu gabe.

* * *

Aldizkariaz eta jakintza arloko gora-beherez (kongresu, ikastaro, deialdi, egi-
tasmo...) irakurlea gaztigatzeko asmotan sortutako «Argitaratzailearen txoko» ho-
netatik bertatik hasita, berrikuntza batzu ediren ahal dira ASJUren egituran; beste
hainbat aldizkaritan bezala, lehenagotik zetozen artikulu hasierako ingelesezko la-
burpenei orain hurrengo zenbakietan aterako diren lanen zerrenda ere gehitu diegu,
aldizkariari egin diezaioken propagandaz gainera, irakurle eta ikertzaileentzako inte-
resgarri gerta daitekeelakoan. Nazioarteko aldizkarietan ohi legez, erantsi ditugu ira-
kurle eta egileentzat interesgarri izan daitezkeen ohar eta azalpenak aldizkariaz be-
raz. Azalean ere ukituren bat eman diogu zabalkundearen katiaz. Orain artikulugi-
leentzako «estilo-liburuas eta laburdura erabilgarrienen zerrenda eman gogo ditugu,
aldizkariak honela kalitatean eta batasunean irabaz bait dezake. Halaber, heldu diren
zenbakietan liburu-berriak apurka-aputka gehitzeko asmoa dugu, egiteko errazegia
ez izan arren gure jakintza-atloko aldizkarietan den ohitura falta —aipatuko ez di-
tudan beste zenbait arrazoi albo bat utzirik— dela kausa; sailaren standarrek, ordea,
ezinbesteko dute informazioa eta kritika. »

Amaitzeko, argitaratzaileak asko eskertuko lituzke eta ahal den neurrian gau-
zatzen saiatuko da zeinnahi irakurlek aldizkariaren edukinaren eta itxuraren onetan
idatziz zein ahoz egin liezaizkiokeen kritika, char, kontseilu eta proposamen.

